
Alþingi skorar á ríkisstjórnina að gera nú þegar nauðsynlegar ráðstafanir
til þess, að hreinsað verði í burtu úr Hvalfirði allt það, sem eftir hefur verið skilið
þar af setuliðinu, svo sem keðjur, akkeri, virar og annað, er truflun veldur við
veiðar á firðinum.

Greinargerð.

Eins og kunnugt er, hafa um 100 skip og bátar stundað síldveiði á Hvalfirði
á yfirstandandi síldarvertíð. Hafa skip þessi orðið fyrir margvíslegu og miklu
tjóni á veiðarfærum vegna alls konar drasls, sem liggur í botni fjarðarins frá
þeim tíma, er setuliðið hafði þar bækistöðvar, svo sem akkeri, keðjur, vírar o. fl.
Hafa svo mikil brögð verið að þessu, að sumir bátar hafa flett í sundur veiðar-
færunum við að festa þau i þessu drasli, sem kostað hefur hvort tveggja í senn,
veiðitöp og viðgerðir, svo að tugþúsundum hefur numið fyrir viðkomandi aðila.
Ber því brýna nauðsyn til, að hafizt sé handa nú þegar um að hreinsa þetta i
burtu úr firðinum. Kostnaðurinn berist að sjálfsögðu af þeim aðilum, sem tekið
hafa á sig þær kvaðir að hreinsa til leifar setuliðseigna og bæta skemmdir.


